


AURKEZPENA

“Iturriaren koloreak” hezkuntza artistikorako proposamen berritzaile hau aurretiko bi esperientzia
desberdinetan izandako bizipenetik abiatzen da: alde batetik Remontival iturriaren berreskurapen
proiektua burutzetik eta bestetik Juan Gorriti artistarekin egindako lanketa artistikoaren inguruan
egindako emaitzetatik ateratako balorazio baikorretik.

Ingurua eta ingurugiroko elementuak eta heziketa artistikoaren elementuak osagai nagusi zituzten bi
proiektuetako elementuak ezagutu, landu eta baloratu ostean, biak elkartuko dituen proiektu berritzaile
bat proposatzera gatoz.

Remontival iturriaren proiektua D eredukoek sortutako proiektua da. Iturriko zonaldeaz urteetan inor
ez da arduratu. Azken bi ikasturte hauetan ikasle, irakasle eta hezkuntza komunitatearen parte diren
gurasoek berreskurapen horretan lanean aritu gara. Lan horrek, Teder, Mankomunitatea eta Lizarrako
Udaleko sostengua izan dute, baita Nafar Gobernuko Ingurugiroko Departamentuaren diru laguntza
ere ibilbide honen bultzada izan da.

Egindako berreskurapen lan guztia eskola eta Lizarrako biztanleen onurarako izan da. Iturri hau
eskolatik oso gertu dago eta espazio naturala bezala erabiltzen da. Naturak sortu duen eremua
errespetatuz, 1856an egindako iturria eta ondoko harrizko eserlekuak konpondu dira. Zonaldea guztiz
garbitu eta txorientzako kaiolak eraiki eta zintzilikatu dira, besteak beste. Espazio aproposa da
ikasleek bertan jolastu, esperimentatu, behatu, etab...egin ahal izateko. Asmo horrekin instalatu da
balantza bat, gurasoen lankidetzatik sortutako emaitza izan dena. Eskola naturara hurbiltzeko arrazoi
bat izan da Remontivaleko iturriaren berreskurapen plana.

Aipaturiko proiektuaren garapena fase berri baten aurrean dago. Zonaldea garbitu, egokitu eta antolatu
ondoren edertzeko garaia iritsi da.Arestian aipaturiko arte proiektuaren esperientzia izan ondoren, es-
pazio naturala sormena, adierazpen artistiko eta heziketa artistikoaren jarduerekin lotzeko
proposamen da gurea.

JUSTIFIKAZIOA

“Liburuak egon aurretik, hor zeuden zuhaitzak... Eta egunen batean, akaso, gizakien kultur maila
hain gora iritsiko da ezen ez baita liburuen beharrik izango; zuhaitzak, berriz, beti izango dira
beharrezkoak, eta orduan zuhaitzak liburuz ongarrituko dituzte”

Miguel de Unamuno

Gaur egungo gizarteak, kulturak eta eskolak gero eta garrantzi gutxiago ematen dio ingurugiroarekin
sortu ditzakegun erlazio desberdinei. Egitura hauek adierazpen artistiko desberdinen sentsibilitatetik
urruntzen joan dira azken hamarkadetan.

Remontival IP eskola prozesu berritzaile batean murgilduta dago. Hezkuntza Departamentuak
kudeatutako “Contrato Programa” deiturikoan parte hartzen du, ikuspegi inklusibo batetik eskolaren
antolakuntzan eta metodologian aldaketak gauzatzen ari den eskola bat gara. Eskola ulertzeko, izateko
eta egiteko modu berri eta gaurkotuaren oinarriak ezartzen ari gara.

Ingurugiroarekin harremana eta heziketa artistikoa ezinbesteko elementutzat ulertzen ditugu
metodologia berri, gaurkotu eta aktiboen esparruan. Hemen aurkezten dugun proiektuak ikasleak
naturari begira jartzen ditu, ingurugiroari eta arteari bizkarrik ematen ez dion eskola kultura bat sortuz.
Sormena, sensibilitate desberdinak eta arte lengoiaren erabilera ikasleengan garatuko duen proiektua
gauzatu nahi dugu.

Natura eta artea, berdea eta lengoaia plastikoa, elkartzeak dituen onurez baliatu nahi dugu gure
ikasleen ikaskuntza prozesua aberatsagoa egiteko. Ingurugiro hurbilarekin erlazionatzeak abantaila
asko ekartzen die ikasleei, Richard Louv idazle eta kazetari amerikarrak “The last child in the Woods”
liburuan landa eremura joateak ikasleentzat dakartzan abantailak nabarmentzen ditu. Heike Freire
psikologo eta egileak dioen moduan “Mundu naturalekiko kontaktuan, errespetu handiagoz eta modu
ekologiko eta sostengagarriagoan jarduten ikasten dugu helduok zein haurrek. Horrez gain, gure
bizitza atsegina eta lasaia izateko ezinbestekoak diren balioak ere geureganatzen ditugu, bizia bera
haintzat hartuz eta errespetatuz” (Berdean Hezi liburutik).

Harreman horretan sortzen den sentsibilitatetik arte lengoai lantzeko aukera eman nahi diegu gure
ikasleei. Sentimenduak eta pentsamenduak adierazteko beste bide bat eskainiz (arestian aipaturiko
arte proiektuan egin genuen gisa). Bide horretarako eskaintzen dizkiegun elementuak Remontival
iturrikoak eta zonalde horretatik aterako direnak izango dira. Bertan aurkitzen diren elementu
naturalez baliatuz : hostoak, harriak, zuhaitz hilak, adarrak, ur-bidea... Baita zonaldeak berak
eskaintzen dituen baliabideak lekuan bertan landuz, zonaldea apainduz eta itxura hobeago bat emanaz.

Iturriak duen horma handiaren margotzea, bertan mural handi baten proiekzioa edota harrizko
elementu desberdinetan plasmatu daitezkeen kolore desberdinetatik sortutako lengoaiak indarra
eman nahi dio lekuari. Material artifizialik gabeko espazioetan haurrek imajinazioa erabiltzen

dute jolasterako orduan eta haiek pentsaturiko ideiekin ongi pasatzera behartzen ditu. Naturako
elementuen ohiko funtzioez haratago ikasleek funtzio berri bat emango diote. Duchamp artistaren
“ready-made” kontzeputik abiatutako ariketa kontzienteak ikasleen sormena eta adierazpen artistikoa
bultzatuko ditu.

Iturriko zonaldea edertzea dugu helburu iturriko horma margotzeko proposamena luzatuz ikasleei,
baita lekuan bertan bideratu daitezkeen beste arte espresio desberdinak bertan finkatzeko aukera
emanez, esate baterako harrizko eserleku, eskailera eta gainontzeko harri handien margotzea.
[turriak eskaintzen dituen elementu desberdinekin ariketa desberdinak (eskulturak, margolanak,
irudiak, muralak, ikus entzunezko proiekzioak...) egiteko proposamenak luzatuko zaizkie ikasleei,
guzti honen emaitzarekin eskolan arte galeria erraldoi bat osatuz eta eskolako familia nahiz
Lizarrako biztanleei eskainiz.



Berreskuratu dugun leku bat berreskuratzen jarraitu nahi dugu, adierazpen artistikoak bertan eta
bertatik bultzatuz. Natura cta artea eskolara ekarriz eta eskola bera lekura eramanaz.

Iturritik Lizarrara, bertakoentzat, eskolakoentzat, familientzat, herritarrentzat, guztiontzat.

Gure lantoki den eskola eta bizi garen gizartea ere hobetu nahi ditugu.

HEZKUNTZA MAILA: Haur Hezkuntza eta Lehen Hezkuntza (D Eredua) Remontival IP (Lizarra)
IRAKASLE ETA IKASGELA KOPURUA: 30 irakasle eta 17 ikasgela

ALOR EDO DEPARTAMENTUAK: Natur eta Gizarte Zientziak, Matematika, Ingelesa, Euskera,
Plastika, Baloreak (Hezkuntza Arreta), Gaztelera.

HELBURUAK:

- Arte lengoaiaren bidez norbere ezagutza, konfiantza eta autoestimua garatu

- Ikasleengan jakin-mina, interesa eta esperimentazioa bultzatu

- Naturarekiko eta gure ingurune hurbilarekiko ezagutza hobetu

- Artea ekoiztu eta sortzeko estrategia desberdinak garatu hezkuntza-prozesuan

- Proiektuak aurkezten dituen erronkei talde-gisa erantzun

- Irakasle lana natura eta arteari begira dagoen eskola kulturaren erdigunean kokatu
- Gaitasun fisiko eta psikomotrizitatea hobetu

- Ingurumena hobetu eta errespetatu

- Giza komunitatearekiko sentimendua garatu eta biztanleriari positiboki eragingo dion proiektu
batean parte hartu

- Diziplinartekotasuna bultzatu

METODOLOGIA:

Proiektua irekia dugu honako hau eta, beraz proiektu honen helburu eta

filosofiarekin bat egin dezakeen edozein ekarpen gehitu diezaieke ikasleek. Hauek egingo dituzte
ekarpen nagusienak, espazio hau ikasleek sortuko baitute euren interesekin, beharretan, interes
desberdinetan eta grinetan oinarrituta.lkasleak rol aktibo bat jokatuko du eta irakasleak bere bidean
tresna desberdinak emateaz gain, bidelagun, orientatzaile, aholkulari eta behatzaile lana izango du.
Ikasle bakoitzak abiapuntu berdinetik egingo duen bide desberdinak errespetatuz, denek helmuga bera
izango dutelarik: naturan eta naturatik abiatuko den sormenaren bideari ekitea eta egitea.

D ereduan proiektuka lan egiten dugu eta ikasleak ohituak daude lan erritmo eta modu horretara.
Proiektuaren izaera irekia izateak parte-hartzailea dela esan nahi du. Hezkuntza komunitatea osatzen
dugun guztiei irekia. Proiektu honen bitartez hezkuntza komunitatea osatzen dugun guztion artean
eta Lizarrako herritarren artean gure ingurugiroa gehiago errespetatzera eramango gaitu eta
indibidualki eta kolektiboki burutuko den hausnarketaren ondorio izango da, adierazpen artistikoa
horretarako tresna nagusi hartuz.

3 fase desberdinetan garatuko da proiektua:

1.FASEA: PARTE-HARTU: Irakasleriak prestatuko duen galdetegi baten bitartez hezkuntza
komunitateko partaide guztien proposamenak jasoko dira Remontival Iturriaren zonaldea edertzeko
ideiak jasotzeko. Ikasleekin ere, proiektua aurkeztu eta gela bakoitzean ideiak jasoko dira: alde batetik
iturrian egin daitezkeen proposamenen inguruan eta iturritik sortuko den arte galeria osatzeko
proposamenen inguruan.




2.FASEA: GAUZATU: Jasotako proposamen nagusienak antolatu eta talde lanari ekingo zaio
hautatuenak izan diren proposamenak aurrera eramanez. D ereduko irakasle klaustroak lanak
antolatuko ditu eta burutzeko egutegi bat zehaztu. Artisten parte hartzea definitu edo erabakiko da
modu horretan prozesua aberasten dela erabakitzen bada. (Huarteko Arte Garaikideko zentroaren
laguntzaz)

3.FASEA: AURKEZTU: Egindako lanen emaitzak aurkeztuko dituen arte galeria aurkeztuko da.
Iturrian egindako arte lanketa guztien emaitzak aurkeztuko zaizkio eskolari, hezkuntza
komunitateari eta herriari. Inaugurazio ekitaldi berezi baten bitartez gauzatua. Artisten parte-hartzea
izan badu berauen presentziarekin.

EBALUAZIOA & BALORAZIOA:

Balorazioak informazioa eskaintzen digu etorkizuneko zereginak hobetzeko. Proiektuaren
helburuak noraino bete diren adieraztera emango digun balorazio baten aldeko apustua da gurea.
Ebaluazioaren kulturak eramaten gaituen epaitze eta kalifikazioen ohituretatik at dagoena da
balorazioa. Balorazioaren bitartez hobekuntza plan bat ezarri daiteke ondorengo pausoen ongia
ziurtatuko duena.

Proiektuan parte hatu duten eragile, ikasle, irakasle, familia eta bisitari guztiek aukera izango dute
proiektuaren nondik norakoak eta egindako lanari balorazio bat emateko aukera. Horretarako
eskolatik egingo den gogobetetze inkesta bat gauzatuko da. Proiektuaren indar-guneak,
azpimarratzeko jarduerak eta hobetu daitezkeen alderdiak kontutan izango dituenak.

Galdetegi horren arduradun izango dira proiektu honen talde eragilean dauden irakasleak, hauek
izango dira gainontzeko irakasleei proiektuaren pausoen eta hartutako erabakien berri (Huarteko

Arte Garaikideko Zentroarekin egingo diren bileretan sortutakoak) emateko ardura izango dutenak.
Baita aipaturiko erakundearekin eta ikastetxe kanpoko eragileekin bitartekari lana egingo dutenak.

IKASTETXEZ KANPOKO ERAGILEAK: Mankomunitatea. Teder. Lizarrako Udala.

BBl AYUNTAMIENTO MANCOMUNIDAD JURRAMENDIKO TEDER
*’ Egﬁm’umm DE MONTEJURRA MANKOMUNITATEA A ILIL LN
IRAKASLE TALDE ERAGILEA:

Enkarni Valencia

Txus Urra

Gaizka Zubizarreta

remontivaliturria@gmail.com

